ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<-----> <--------> 2017 թվական N ----  Ա

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2016  ԹՎԱԿԱՆԻ

ՄԱՅԻՍԻ  5-Ի  N 1398-Ա ՈՐՈՇՄԱՆ  ՄԵՋ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ
Ղեկավարվելով <Իրավական ակտերի մասին> Հայաստանի Հանրապետության օրենքի 70-րդ հոդվածի 5-րդ մասի պահանջներով՝ Հայաստանի Հանրապետության կառավարությունը  ո ր ո շ ու մ է.
1. Հայաստանի Հանրապետության կառավարության 2016 թվականի մայիսի 5-ի <<Դվին> հյուրանոցային համալիրի վերակառուցման ներդրումային ծրագրին հավանություն տալու և Հայաստանի Հանրապետության կառավարության 2004 թվականի մարտի 11-ի N 319-Ա որոշման մեջ լրացում և փոփոխություն կատարելու մասին>> N 1398-Ա որոշման մեջ կատարել հետևյալ լրացումները.
1) որոշման 1-ին կետում`

ա. <ընկերության> բառից հետո լրացնել <և <Դավիթ Բեկ Էնթերթեյնմենթս> ՍՊԸ-ի>  բառերով. 

բ. <վերակառուցման > բառից հետո լրացնել < համատեղ> բառը:
2) որոշման հավելվածի վերնագրում և ամբողջ տեքստում  <ներդրումային>  բառից առաջ լրացնել <համատեղ> բառը:
	1. Հ Ի Մ Ն Ա Վ Ո Ր ՈՒ Մ
<Հայաստանի  Հանրապետության  կառավարության  2016  թվականի մայիսի  5-ի  N 1398-Ա որոշման  մեջ  լրացումներ  կատարելու  մասին> ՀՀ կառավարության որոշման նախագծի

	1.
	Անհրաժեշտությունը

	
	<<Դվին>> հյուրանոցային համալիր>> ՓԲԸ-ի գնորդ <Սի Սի Ջի Կովկասյան կոմունիկացիոն խումբ> ՍՊԸ-ի /այսուհետ՝ գնորդ/ կողմից ՀՀ վարչապետին ուղղված գրությամբ ներկայացված առաջարկությունը` ՀՀ կառավարության որոշման մեջ հիշատակել «Դավիթ Բեկ Էնթերթեյնմենթս» ՍՊԸ-ին, որպես «Սի Սի Ջի Կովկասյան կոմունիկացիոն խումբ» ընկերության հետ «Դվին» հյուրանոցային համալիրի վերակառուցման ծրագրի համատեղ համաներդրող, ինչի հիման վրա անհրաժեշտություն է առաջացել  լրացումներ կատարել ՀՀ կառավարության 2016 թվականի մայիսի 5-ի թիվ 1398-Ա որոշման մեջ: 

	2.
	 Ընթացիկ իրավիճակը և խնդիրները

	
	Համաձայն ՀՀ կառավարության 05.05.2016թ. N1398-Ա որոշման 1-ին մասի <Հավանություն տալ «Սի Սի Ջի Կովկասյան կոմունիկացիոն խումբ» ընկերության ներկայացրած «ԴՎԻՆ» հյուրանոցային համալիրի վերակառուցման ներդրումային ծրագրին` համաձայն հավելվածի> /այսուհետ` Հավելված/ հաստատվել է «ԴՎԻՆ» հյուրանոցային համալիրի վերակառուցման ներդրումային ծրագրը /այսուհետ` Ներդրումային ծրագիր/:
 Համաձայն Հավելվածի` «Դվին» հյուրանոցային համալիրի վերակառուցման ծրագրի ներդրողներն են՝ «Սի-Սի-Ջի Կովկասյան կոմունիկացիոն խումբ» ընկերությունը և «Դավիթ Բեկ Էնթերթեյնմենթս» ՍՊԸ-ն:
«Շահումով խաղերի և խաղատների մասին» Հայաստանի Հանրապետության օրենքի 6-րդ հոդվածի 3-րդ մասի երկրորդ պարբերության «գ» կետի` խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Հայաստանի Հանրապետության կառավարության կողմից հավանության արժանացած 40 միլիարդ դրամից ավելի ներդրումային ծրագրի դեպքում` Հայաստանի Հանրապետության կառավարության սահմանած վայրերում և չափանիշներին համապատասխան: Այսինքն, շահումով խաղերի կազմակերպման համար համապատասխան լիցենզիա ստանալուն կարող է հավակնել այն իրավաբանական անձը, որի ներդրումային ծրագիրը հավանության է արժանացել ՀՀ կառավարության կողմից կայացված որոշմամբ:
Ներդրումային ծրագրում ներկայացված է, որ համապատասխան չափով ներդրումներն ապահովելուց հետո, «Դավիթ Բեկ Էնթերթեյնմենթս» ՍՊԸ-ն մտադիր է դիմել շահումով խաղերի կազմակերպման լիցենզիա ստանալու համար:
       Վերը նշված ՀՀ կառավարության որոշման մեջ «Դավիթ Բեկ Էնթերթեյնմենթս» ՍՊԸ-ի մասին որպես համաներդրողի հիշատակման բացակայությունը կարող է հանդիսանալ մերժման հիմք նրան համապատասխան լիցենզիա տրամադրելու հարցում:
Ելնելով վերոգրյալից` առաջարկվում է  ՀՀ կառավարության 05.05.2016թ. N1398-Ա որոշման մեջ կատարել լրացում հիշատակելով «Դավիթ Բեկ Էնթերթեյնմենթս» ՍՊԸ-ին, որպես հավանության արժանացած «Դվին» հյուրանոցային համալիրի վերակառուցման ծրագիրը «Սի Սի Ջի Կովկասյան կոմունիկացիոն խումբ» ընկերության հետ համատեղ ներկայացրած համաներդրող անձի:

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	<Սի Սի Ջի Կովկասյան կոմունիկացիոն խումբ> ընկերության կողմից ներկայացված առաջարկության նպատակը իրավական որոշակիություն սահմանելն է և ապագայում որպես համաներդրող «Դավիթ Բեկ Էնթերթեյնմենթս» ՍՊԸ-ի իրավունքների հնարավոր խախտման բացառումն է: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Ներդրումների ավելացում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Հայաստանի Հանրապետության  կառավարության  2016  թվականի մայիսի  5-ի  N 1398-Ա որոշման  մեջ  լրացումներ  կատարելու  մասին> ՀՀ կառավարության որոշման նախագծի ընդունման կապակցությամբ պետական և ՏԻՄ բյուջեներում եկամուտների էական ավելացում չի նախատեսվում: 

	3. 3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3.
	Այլ տեղեկություններ (եթե այդպիսիք առկա են)

	
	Չկան:

	4. 4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	--------


Ա Մ Փ Ո Փ Ա Թ Ե Ր Թ  

<Հայաստանի  Հանրապետության  կառավարության  2016  թվականի մայիսի  5-ի  N 1398-Ա որոշման  մեջ  լրացումներ  կատարելու  մասին> Հայաստանի Հանրապետության կառավարության որոշման նախագծի վերաբերյալ շահագրգիռ մարմինների դիտողություններն ու առաջարկությունները ընդունելու կամ չընդունելու մասին
	N
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ արդարադատության նախարարություն

01.06.2017թ.-ի թիվ 01/14/9299-17


	1. Նկատի ունենալով Իրավական ակտերի մասին Հայաստանի Հանրապետության օրենքի 43-րդ և 70-րդ հոդվածների պահանջները՝ նախագծի վերնագրում և 1-ին կետում անհրաժեշտ է ճիշտ նշել ՀՀ կառավարության 2016 թվականի մայիսի 5-ի N 1398-Ա որոշման բնույթը՝ Ն տառը փոխարինելով Ա տառով:

2. Նկատի ունենալով Իրավական ակտերի մասին Հայաստանի Հանրապետության օրենքի 37-րդ հոդվածի 6-րդ մասի պահանջները, համաձայն որոնց՝ իրավական ակտի կառուցվածքը պետք է լինի կուռ` տրամաբանորեն միասնական, հաջորդական ու համակարգված, նախագծի 1-ին կետի 1-ին ենթակետի բ պարբերությամբ  նախատեսվող լրացումն անհրաժեշտ է կատարել նաև ՀՀ կառավարության 2016 թվականի մայիսի 5-ի N 1398-Ա որոշման հավելվածում:

3. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	1.Հաշվի է առնվել:

2. Հաշվի է առնվել: 

-

	1. Նախագծում կատարվել է համապատասխան ուղղում:

2. Նախագծի հավելվածը լրամշակվել է:

	2.
	ՀՀ ֆինանսների նախարարություն

02.05.2017թ. թիվ 
	Իրենց իրավասությունների շրջանակներում դիտողություններ և առաջարկություններ չունեն:

Համաձայն «Շահումով խաղերի և խաղատների մասին» Հայաստանի Հանրապետության օրենքի (այսուհետ՝ Օրենք) 4-րդ հոդվածի` «Հայաստանի Հանրապետությունում շահումով խաղերի, խաղատների գործունեություն կարող են իրականացնել Հայաստանի Հանրապետությունում գրանցված առևտրային կազմակերպությունները` լիազոր մարմնի կողմից տրված համապատասխան լիցենզիայի հիման վրա:  Համաձայն Օրենքի 6-րդ հոդվածի 3-րդ մասի երկրորդ պարբերության «գ» կետի` խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Հայաստանի Հանրապետության կառավարության կողմից հավանության արժանացած 40 միլիարդ դրամից ավելի ներդրումային ծրագրի դեպքում` Հայաստանի Հանրապետության կառավարության սահմանած վայրերում և չափանիշներին համապատասխան:

Վերը նշված դրույթների համաձայն Հայաստանի Հանրապետությունում գրանցված առևտրային կազմակերպությունը (տվյալ  դեպքում` գրությամբ  ներկայացված «Դավիթ Բեկ Էնթերթեյմենթս» ՍՊԸ-ն) կարող է  խաղատան կազմակերպման լիցենզիա ստանալու համար դիմել Հայաստանի Հանրապետության կառավարության կողմից հավանության արժանացած 40 միլիարդ դրամից ավելի իր կողմից ներկայացված և կատարված ներդրումային ծրագրի առկայության դեպքում` Հայաստանի Հանրապետության կառավարության սահմանած վայրերում և չափանիշներին համապատասխան, ներկայացնելով Օրենքով, «Լիցենզավորման մասին» Հայաստանի Հանրապետության օրենքով և Հայաստանի Հանրապետության կառավարության 2004 թվականի հուլիսի 29-ի  N 1164-Ն որոշմամբ լիցենզիա ստանլու համար  սահմանված  հայտը՝ կից փաստաթղթերով:

 Ելնելով վերոգրյալից հայտնում ենք, որ եթե  առաջարկության նպատակը «Դավիթ Բեկ Էնթերթեյմենթս» ՍՊԸ-ի  կողմից հետագայում «խաղատների կազմակերման» լիցենզիայի համար դիմելն է, ապա անհրաժեշտ կլինի հիմնավորել «Դավիթ Բեկ Էնթերթեյմենթս» ՍՊԸ-ի կողմից (այլ ոչ թե այլ կազմակերպության կողմից)  40 միլիարդ դրամ ներդրում  կատարելու փաստը:
	-
	-

	3.
	ՀՀ պետական եկամուտների կոմիտե

26.05.2017թ. թիվ 06/3-4/18221-17
	ՀՀ կառավարության 05.05.2016թ. N319-Ա որոշման մեջ առաջարկվող փոփո​խութ​յուն​ների վերա​բերյալ ՀՀ ԿԱ պետական եկամուտների կոմիտեն սկզբունքային առար​կութ​յուններ չունի, սակայն այդ փոփոխությունները կատարելու պարագայում անգամ քննարկման ենթակա հարց է հանդիսանալու համա​լիրի վերակառուցման համատեղ ներդրումային ծրագրի, ներդրողների և ներդրումների չափի հա​մա​պա​տաս​խանությունը «Շահումով խաղերի և խաղատների մասին» ՀՀ օրենքի 6-րդ հոդ​վածի 3-րդ կետի երկ​րորդ պարբերության պահանջներին:
	-


	-

	4.
	ՀՀ տնտեսական զարգացման և 

ներդրումների նախարարություն
23.05.2017թ. թիվ 04/10.2.2/4950-17
	Դիտողություններ և առաջարկություններ չունեն
	-


	-



	5.
	«Սի Սի Ջի Կովկասյան կոմունիկացիոն խումբ» ընկերություն

23.05.2017թ.-ի 
	Դիտողություններ և առաջարկություններ չունեն
	-


	-


